
Муаммонинг долзарблиги. COVID-19 билан боғлиқ қатор илмий тадқиқотларнинг 

бажарилишига қарамасдан дунёнинг ривожланган давлатларида COVID-19 билан оғриган ва 

нутриентив ҳолат билан боғлиқ касалликлар сони кун сайин ортиб бормоқда. Буларга 

метаболик ўзгариш касалликлари, темир танқислик камқонлиги, ортиқча тана вазни, семириш 

ва қандли диабет касаллиги кирса, ривожланмаган мамлакатларда нутриент етишмаслик 

касалликлари ҳам қайд қилинмоқда. 

Овқат рациони таркибидаги А, С ва Д витаминлари ҳамда микронутриентлардан рух ва 

гемли темир, йод микроэлеметининг кескин камайиши бугунги кундаги энг долзарб муаммо 

ҳисобланган COVID-19 ривожланишига ҳам боғлиқлиги  исботланмоқда. 

Юқоридагиларни инобатга олган ҳолда сурункали гепатит билан хасталанган 

беморларнинг касаллигини ривожланишидаги энг асосий хавф омиллардан бири соғлом 

турмуш тарзи ва соғлом овқатланишни баҳолаш бугунги кундаги долзарб муамолардан 

биридир. 

Тадқиқотнинг мақсади. Бугунги тараққиёт даврида мамлакатимизнинг иссиқ иқлим 

шароитида истиқомат қилаётган сурункали гепатит ва COVID-19 билан хасталанган 

беморларнинг кунлик овқатланишнинг нутриентив таркибини таҳлил қилишдан иборат. 

Тадқиқот материал ва усуллари. Назорат остига тадқиқот ишларни амалга ошириш 

мақсадида Хоразм вилоятида истиқомат қилиб вилоят гастроэнтерология бўлимига  мурожаат 

қилган сурункали гепатит билан хасталанган беморлар қамраб олинган. Жами 90 нафар бемор 

(43 нафар эркаклар ва 47 нафар  аёллар) олинган бўлиб, 20 ёшдан 74 ёшгача бўлган беморларни 

ташкил қилган. Биз асосан ушбу контингентни даволанишгача бўлган муддатдаги уй 

шароитидаги кунлик овқатланиш тартибини таҳлил қилдик. Тадқиқотлар йилнинг ёз, куз, қиш 

ва баҳор мавсумларида алоҳида мавсум мисолида ҳар ойнинг боши, ўртаси ва ойнинг охирида  

кунлик таомноманинг таркиб ва тузилиши таҳлил қилинди.  

Олинган натижаларнинг таҳлили. Ахолининг овқатланиш тартибини сўровнома 

асосида таҳлилидан кўриниб турибдики, эркакларнинг кунлик маҳсулотларининг истеъмол 

нисбати аёлларга нисбатан кескин фарқ қилганлигини кўрсатмоқда. Эркакларнинг кунлик 

рациони тузли, аччиқ ва қовурилган овқатларининг истеъмоли билан биргаликда меъёридан 

ортиқ ширинликлардан ташкил топган. Бу эса касалликнинг ривожланишининг энг асосий 

хавф омилларидан бири ҳисобланади. Ноннинг кунлик истеъмол даражаси эса эркакларда 

167,6%, аёлларда 163,1%га ортиқчалиги аҳолининг иккала жинс вакилларида ҳам моддалар 

алашинуви жараёнини издан чиқишга олиб келишига шароит яратилганлиги кўрсатиб 

турибди. Бунинг оқибатида ортиқча тана вазнига эга бўлиши овқат ҳазм қилиш тизимининг 

ишига салбий таъсир қилади ва гепатит аломатларини кучайтиради. 

Хулоса ва тавсиялар. Сурункали гепатитда метаболизм бузилади, хусусан, оқсил 

синтезлаш функцияси, витаминлар ва микроэлементлар камаяди, ёғ-липид алмашинуви ҳам 

бузилади ва жигар ёғли инфильтрацияга дучор бўлади. Шунинг учун парҳез таомларда кўпроқ 

протеин, витаминлар, микроэлементлар ва липотроп моддалар бўлиши керак. Шунингдек, 

улар организмнинг иммунобиологик барқарорлигини ошириши керак. Таомларни тайёрлашда 

қуйидаги тавсияларни ҳисобга олиш керак: таомлар буғда пиширилиши, сув ёки сабзавотли 

бульонда етилтирилиши ёки паст оловда димланиши керак. Сурункали гепатитда мева ва 

сабзовот пюрелари истеъмол қилинади. Агар таомга мой (сариёғ ёки ўсимлик мойи) 

қўшилиши керак бўлса, у овқатга бевосита ейишдан олдин қўшилади. Донли маҳсулотлар- оқ 

жўхори, буғдой, маржумакдан тайёрланган таомлар тавсия этилади. Сабзавотлар ва мевалар 

ҳар қандай шаклда фойдалидир. 

